
мен көзқарастары туралы материалдарды табуына болады. Мұстафа Шоқайдың «Бір тұтас Түркістан 
идеясы» осы «Мәңгілік Ел» идеясының түркі әлеміндегі бір көрінісі болды. Сонымен қатар, Кеңес 
дәуірінде қазақ жерінің бүтіндігін сақтауда Ә.Ермеков пен Ж. Ташеновтің азаматтық ұстанымдары 
да олар туралы шыққан еңбектермен оқырмандардың танысуларына мүмкіндік бар. Осы жерде 
оқырмандарға Елбасының: «Мемлекеттік тәуелсіздік — тарихтың сыйы немесе тек қазіргі ұрпақтың 
ғана меншігі емес. Ол өткеннің алдындағы борыш және келешектің алдындағы жауапкершілік» [9,26 
б.] - деген сөздерін келтіре отырып, оны кеңінен талқылау орынды.

Тиштибекова Ш.

ОРТАЛЫҚ АЗИЯДАҒЫ АЙМАҚТЫҚ ҚАУІПСІЗДІК МӘСЕЛЕЛЕРІ ЖӘНЕ 
ОЛАРДЫ ШЕШУ СТРАТЕГИЯЛАРЫ

Бүгінгі тандағы халықаралық қатынастар жүйесінде Орталық Азия елдерінің жақын болашақта 
алатын орны өте маңызды және өзекті, оның перспективалары мен басымдылықтарын дамыту аймақтың 
тұрақтылығына байланысты. Халықаралық саясатта тең құқылы мемлекет болу үшін Орталық Азия 
мемлекеттері серіктестіктің, ынтымақтастықтың, қауымдастықтың тиімді жолдарын тандағаны тиіс.

ХХІ ғасырда	 ғы халықаралық ахуалдың айтарлықтай тұрақты емес жағдайында мемлекета-
ралық байланыстарды дамытудың бірден - бір негізі саяси және қауіпсіздік ынтымақтастықты нығайту 
болып табылады. Орталық Азия өңірі тек шығыстағы Қытайдың ғана емес, бүкіл әлем елдерінің наза-
рын аударған стратегиялық маңызды аймақ саналады. 

Мәселен отын - энергетика кешеніндегі ортаазиялық ықпалдастық шаралары аймақтағы барлық 
мемлекеттердің отынның барлық түрінен қамтамасыз етілуіне, табиғи шикі затқа және бірлескен 
инвестицияларға сүйеніп сенімді экспорттық және бірлескен өндірістік әлеует жасауға, бәсекелік 
қабілеті бар өнімдер беретін өндіріс ұйымдастыруға жағдай тудырып отыр. ТМД - ға мүше мемлекеттер 
арасында топтасқан елдер ортақтастығының жағдайлары мен дамыған проблемаларының тығыз 
интеграциясының кажеттілігін айқындайды. Соның бірі Ортаазиялық экономикалық қоғамдастық 
болып отыр. Ортақ шекара, біртұтас көлік қатынасы және өзге де коммуникациялар, экономикалық 
ұқсастықтар әлеуметті мен экологиялық проблемалар Орталық Азия мемлекеттерін тығыз бірлесіп 
өзара іс-қимыл жасауға итермелейді.

«Біздің басты құралымыз ұлттық мүддені қорғау мен жақын және алдағы жобалардың теңдестігін 
қамтамасыз ететін интеграция саясаты болуы тиіс, ең алдыңғы кезекте Қазақстан, Қырғызстан және 
Өзбекстан аралық - Ортаазиялық Одақты нығайту және дамыту керек», - деп атап көрсетті Қазақстан 
Республикасының Президенті Н.Ә. Назарбаев өзінің Қазақстан халқына жолдауында[1].

Қазіргі кезде Орталық Азия бірдей әлемдік ең ірі алпауыт мемлекеттерді, атап айтқанда Ресей, 
АҚШ, Қытайдың геосаясаттық қызығушылығының қиылысқан нысаны болып табылады.

Орталық Азиядағы мемлекеттер тәуелсіздік алғаннан бастап олардың алдында аймақтық және 
ұлттық қауіпсіздікті қамтамасыз ету мәселесі маңызды болды.

Сонымен бірге, Орталық Азия қауіпсіздігі қауіп-қатерінің пайда болуы мен өсуі орталықазиялық 
мемлекеттерінің өзбетінше дамуының дәстүрлі ықпалына төнген арандату болды.

Оның үстіне бұрын байқалмаған жағдай - Орталық Азияда нашақорлықтың таралуы кең өріс 
алды және нәтижесінде экономика құлдырай бастады. Бұл кірген кірісті көлеңкелі тарату бәсекеге 
қабілетті экономикалық жүйені қалыптастыру және дамытуға кері әсерін тигізді [2].

Орталық Азиядағы қауіпсіздік мәселесіне кері әсерін тигізетін фактордың бірі – заңсыз көші-қон 
көлемінің уақыт өткен сайын өсіп бара жатқандығы. Өйткені, бүгінде Орталық Азия мемлекеттерінің 
аумағы Оңтүстік және Оңтүстік-Шығыс Азия елдерінен Еуропаға заңсыз көші-қонды жеткізуші 
транзиттік база ретінде пайдаланылуда. Сонымен қатар, Ау-ғанстанда героин өндірудің көлемі жыл 
өткен сайын арта түскендігі өңірдегі қауіпсіздікті қамтамасыз етуге кері әсерін тигізіп отыр. Есірткі 
трафигінің негізгі бағыттары көршілес мемлекеттердің аумақтары арқылы өтуде. Бұл біздің еліміздің 
аумағында да халықаралық есірткі құрылымдарының орнығуын және ел ішінде есірткі заттарын 
қолданушылар санын өсіруі мүмкін. Бұларға қоса Орталық Азия өңіріне мүдделерін өткізгісі келетін 
әлемдегі жетекші мемлекеттердің геосаяси ойындарын да жоққа шығаруға болмайды. 

Қытайдың Орталық Азиядағы саясатындағы мақсаттардың тағы бірі аймақтағы саяси 
қауіпсіздікті сақтау болып табылады. «Шанхай ынтымақтастық ұйымының» пайда болуы да осы аймақ 
қауіпсіздігі мен тұрақтылығын сақтау мақсатында құрылғанын да айту керек.

Орталық Азия елдері мен Қытай арасындағы саяси және қауіпсіздік салаларындағы 
ынтымақтастық, Қытайдың онымен шектесіп жатқан Қазақстан, Қырғызстан және Тәжікстанмен 
мемлекеттік шекара мәселесінің шешілу барысы, Қытай мен Орталық Азияның «Шанхай 
ынтымақтастық ұйымы» шеңберіндегі ықпалдастығы сарапқа салынған.

Трансұлттық сипаттағы қауіп-қатердің алдын алу, өңірде қауіпсіздікті қамтамасыз ету тек 
көршілес мемлекеттермен тығыз ынтымақтастық жағдайында жұмыс істегенде ғана тиімді болмақ. 
Қазақстан көпжақты формадағы – Ұжымдық қауіпсіздік шарты ұйымына, Шанхай ынтымақтастық 
ұйымына, Азиядағы өзара ықпалдастық және сенім шаралары кеңесіне қатысушы ретінде, сондай-ақ 
Орталық Азия аясында әртүрлі бағыттар бойынша белсенді саясат жүргізіп келеді. Оның ең бастысы 
– өңірлік қауіпсіздікке қатер төндіретін халықаралық лаңкестікке, діни экстремизмге, халықаралық 
есірткі бизнесіне, заңсыз көші-қонға, тағы басқа да қылмыстарға қарсы күрес болып табылады. 
Қазақстан өңірде қауіпсіздікті қамтамасыз ету мақсатында барлық мәселелер бойынша көршілес 
елдермен ынтымақтастықты дамытып, тереңдетуде нақты шаралар қабылдап келеді. 

Ақыр соңында есірткі бизнесі аймақта саяси және әлеуметтік тұрақсыздықты қолдауға 
қызығушылық танытып отыр, олай болса бұл қауіпсіздікке төнген нақты қатер деп түсіну керек.

Өкінішке орай, осы кезге дейін күш көрсету әдістері тек есірткі сатушы мен айналысушыға ғана 
жасалады, ал осы қатердің алдын алу шараларына көңіл аз бөлінеді.

Сонымен қатар, Орталық Азияда есірткімен айналысушылар үшін экстремистік және террорлық 
ұйымдарды жандандыру мынадай екі себептермен аса пайдалы болып отыр:

- аймақтағы күш құрылымдарының көңілін алаңдатады; 
- аймақтағы ахуалды тұрақсыздандыру мақсатымен террорлық ұйымдармен барлық күштерді 

біріктіруге жағдай жасайды.
Мұның барлығы осы аймақта тасымалдауға жайлы жерді қарауға, соңғы кездегі наркотикалық 

заттардың, оның ішінде бағасының түскенін ескерсек, есірткіні өткізу аймағына жағдай жасайды [3].
Айтып кететін мәселе, Қазақстанда елдегі экономикалық жағдайдың жақсаруына байланысты 

және төлеуге қабілетті тұтынушылар нарығының ұлғаюына байланысты жоғарыдағы айтып өткен 
жағдай басқа елдермен салыстырғанда баяу.

Қазақстанның қауіпсіздігі Орталық Азия елдерімен біте қайнасып жатыр. Бұл аймақпен өзара 
қатынаста жаңа қауіп-қатерлер дәстүрлі түрде күтіледі, сондықтан аймақтық қауіпсіздікте Орталық 
Азия елдерімен өзара қатынастағы сыртқы саясат Қазақстан үшін өте маңызды.

Сонымен қоса бұл құбылыс орталықазиялық мемлекеттердің ішкісаяси және ішкіэкономикалық 
жағдайында қиындықтар туғызып отыр. Өзбекстандағы жабық режим және Қырғызстандағы терең 
дағдарыс қылмыстық миграция процесіне халықты тарта отырып одан әрі қиындатуда. Тәжікстанға 
келер болсақ халықтың бір бөлігі Қазақстан мен Ресейге жұмыс іздеумен көшіп-қонады және бір бөлігі 
аймақта «ашық қақпа» тұрақсыздығынан Ауғанстандағы жағдайға айтарлықтай ауытқып отырғанын 
байқауға болады [4].

Соңғы жылдары Орталық Азия елдерінің кооперацияға бірігудегі негізгі себептерінің бірі – 

ортақ қауіпсіздіктің негізгі қауіптеріне бірлесіп қарсы тұру. Осыған орай аймақ ішінде бірқатар 
қауіпсіздік құрылымдарын, атап айтқанда: ҰҚКҰ (Ұжымдық Қауіпсіздік Келісімінің Ұйымы), ТМД 
лаңкестікке қарсы Орталығы және Шанхай Ынтымақтастық Ұйымдарының қызметтері [5].

Біздіңше, Орталық Азия мемлекеттері арасында мүддеге деген қызығушылықтың 
жеткіліксіздігінен, саяси әлсіздік немесе Кеңестік Одақ кезеңінен қалыптасқан немесе қалып қойған 
мемлекеттің дербестігінің болмауы, осы бес орталықазиялық мемлекеттерінің (Тәжікстан, Қырғызстан, 
Қазақстан, Өзбекстан және Түрікменстан) ынтымақтасуында тосқауыл болуда.

Үстіміздегі жылдың басында Қазақстан Республикасы Президентінің жанындағы Стратегиялық 
зерттеулер институты мен Қазақстан Республикасы Президенті жанындағы Орталық коммуникациялар 
қызметі бірлесіп, «Орталық Азия-2016: трендтер мен сын-қатерлер» атты тақырыпта тұсаукесер 
жиынын алғаш рет өткізген еді. 

2016 жылдың басты оқиғаларының ішінде әлемдік нарықтар конъюнктурасының нашарлауы 
және Орталық Азия елдеріндегі экономикалық өсім қарқынының төмендеуін айтуға болады. Сон-
дай-ақ, Еуразиялық кеңістіктегі экономикалық өзара іс-қимылдардың жаңа жолдарын іздеу де биылғы 
жылдың еншісіне тиеді. Өйткені, әлемдік дағдарыс, Ресей экономикасының бәсеңдеуі өз кезегінде 
тығырықтан шығудың басқа да жолдарын іздеуге мәжбүрлейді.

Қазақстан стратегиялық зерттеулер институты ұсынып отырған 10 негізгі оқиғаның үштігін – 
Орталық Азияда Қытайдың инвестициялық қатысу үрдісінің кеңеюі түйіндейді.

Сонымен қатар, жиында Қазақстан Республикасы Президентінің жанындағы Қазақстан 
стратегиялық зерттеулер институты сарапшылары айқындаған Орталық Азия елдерінің аймақтық 
қауіпсіздігі мәселелері және оларды шешуге қатысты басты оқиғаларды анықтады.

Біріншіден, ауғандық фактордың аймақтық қауіпсіздік өзекті болуы да назардан тыс қалмақ 
емес. Осы ретте күрделі әскери-саяси жағдайдың аясында биліктің шоғырлануы мен үкіметтің тұрақты 
жұмыс істеу мәселелері маңызды бола түспекші.

Екіншіден, Сирия шиеленісіндегі террорлық қауіп-қатерлердің ұлғаюы Орталық Азия елдері 
үшін жаңа сын-қатер болуы мүмкін.

Үшіншіден, аймақтық қауіпсіздік саласындағы Орталық Азия елдерінің күш-жігерінің 
белсенденуі. Яғни, 2016 жылы аймақтық қауіпсіздіктің өзекті мәселелері талқыланатын бірқатар 
басқосулар мен кездесулер өткізіледі деп күтілуде.

Төртіншіден, Орталық Азия елдерінің кезекті электоралды жүйеге енуі. Ауғанстан билігі үшін 
салмақты сынақ болатын парламенттік және жергілікті кеңес сайлаулары өтпекші. Қырғызстанда саяси 
күштердің орналасуын анықтайтын жергілікті кенеш сайлауы да маңызды оқиға қатарында болмақ.

Бесіншіден, аймақтық көлік және энергетикалық жобалардың дамуының жаңа кезеңі. Ең 
маңызды оқиғалардың бірі Түрікменстан – Ауғанстан – Пәкістан – Үндістан газ құбырының құрылысы 
және «CASA-1000» Орталық Азиядан Оңтүстік Азияға электр беру желісі құрылысының басталуы 
болмақ. Өзбекстанда Қытай – Орталық Азия – Еуропа халықаралық көлік дәлізінің басты бағыт 
саналатын «Ангрен-Пап» теміржол магистралі іске қосылады деп күтілуде [6].

Алтыншыдан, Иранның аймақтық үдерістерге қайта оралуы. Халықаралық санкциялар 
алынғаннан кейін Иран экономикалық және сыртқы саяси қызметін белсенді жүргізе бастады.

Жетіншіден, 2017-2018 жылдары БҰҰ Қауіпсіздік Кеңесіне Қазақстанды тұрақты емес 
мүшелікке сайлану бойынша дауыс беру. Халықаралық қарым-қатынастар жүйесінің трансформациясы 
мен өсіп келе жатқан жаһандық сын-қатерлердің аясында БҰҰ Қауіпсіздік Кеңесіне тұрақты емес 
мүше құрамына кіру Қазақстанның ғана емес, тұтастай алғанда ортаазиялық аймақтың халықаралық 
дербестігін күшейтеді.

Жиында осы аталған мәселелерге байланысты науқан қыркүйек айына дейін жалғасып, 
қыркүйек-қазан айларында дауыс беру өтіп жатыр. Қазақстанның кандидатурасын көптеген ел 
қолдайды. Өйткені, Қазақстан өңірдегі ірі ойыншының бірі болып табылады. Қазақстанның салиқалы 
халықаралық ұйым тарапынан жаңа мәртебеге ие болуы бүкіл ортаазиялық өңірдің аймақтық, 
халықаралық саяси процестерде рөлінің артуына септігін тигізеді. 

Сонымен қатар энергетикалық қауіпсіздік мәселесі Орталық Азия елдерінің энергетика 
саласындағы өзара әрекеттесудің тиімді жүйесінің құрылуымен және өз ресурстарын сыртқы қол 
сұғушылықтардан қорғаумен байланысты. Қазақстан, Өзбекстан, Түркменстан және өңірдің басқа да 
елдерінің мақсаты өз энергетикалық жобаларын кедергісіз толық түрде жүзеге асыра алатын арнайы 
қауіпсіздік жүйесін қалыптастыру және өңірде тұрақтылықты сақтау.

Сондықтан Орталық Азияда аймақтық қауіпсіздік мәселелері және оларды шешу стратегияларын 
қарастыра отырып, аймақтық қауіпсіздікті қамтамасыз ету жүйесінің бастапқы мақсаты алдымен 
ұлттық мүддені қорғай алатын мемлекеттің саясаты мен стратегиясын жасайтын механизмді құру, 
содан соң басқа аймақтармен ғаламдық проблемелар мен қауіптерді шешетін аймақтық деңгейдегі 
өзара ынтымақтастық пен қатынастағы саясатты құру керектігін анықтадық.

Қорыта келе, Орталық Азия елдерінің аймақтық шиеленістер, халықаралық терроризм, есірткі 
сату, заңсыз көші-қон және т.б. барлық әлеуетті қауіпті тудырушы жағдай және аймақтық қауіпсіздік 
мәселелерімен қарама-қайшылығында жедел өзара шара мен жаңа тәсілдерді талап етеді.

ФОРМИРОВАНИЕ СОВРЕМЕННОГО КАЗАХСТАНСКОГО ОБЩЕСТВА В 
КОНТЕКСТЕ ЕВРАЗИЙСКОЙ ИНТЕГРАЦИИ

Специфической особенностью переходного периода в Казахстане является наличие 
харазматического лидера - президента Н.А. Назарбаева, несомненная заслуга которого заключается в 
проведении политических реформ на первых стадиях демократизации.

Весьма примечательным в социокультурной трансформации страны был 1994 год, когда Н. А. 
Назарбаев провозгласил концепцию Евразийского Союза, выступая перед профессорско-преподава-
тельским составом и студентами Московского государственного университета имени М.В.Ломоно-
сова. Российский ученый А.Дугин отмечает, что Президент огромного независимого государства вы-
ступил с официальным провозглашением евразийской доктрины как исторического императива, как 
универсального призыва, как приглашения не только к мысли, но и к действию, к конкретной реализа-
ции евразийского проекта.

По его мнению, это был поворотный пункт в истории идеи евразийства, так как проекты стали 
обретать плоть, система интуиций, обобщений и философских теорий начала воплощаться в конкрет-
ную жизнь. Он считает, что суть теории евразийства содержательная, предельно нагруженная конкрет-
ным смыслом философия, стратегия, геополитическая платформа. Можно согласиться с тем, что инте-
грационная инициатива Н.А.Назарбаева мобилизовала усилия страны СНГ к воссозданию единой зоны 
- мира, безопасности, экономического процветания, духовного и культурного единения. 3 июня 1994 г. 
Президент Казахстана Н. А. Назарбаев направил всем главам государств СНГ документ исторического 
значения – «Проект о формировании Евразийского союза государств». Именно с этого момента стало 
возможно говорить о превращении евразийства из чистой теории в конкретную политическую прак-
тику. Этот проект предполагал объединение всех бывших республик СССР в единое экономическое 
пространство при сохранении ими своего политического суверенитета, что вызвало мощный резонанс 
в сознании политических элит и народов стран СНГ [1]. 

Действительно, это так, ибо о необходимости создания Евразийского Союза начали писать в 20-
30-х гг. XX века классические евразийцы: Н.С.Трубецкой, П.Н.Савицкий и Г.В.Вернадский, которые на-
деялись постепенно превратить Советский Союз в Евразийский Союз путем смены коммунистической 
идеологии на евразийскую [2].

Казахстанский ученый Ольга Видова отмечает, что Н.Назарбаев быстрее всех понял: для того, 


